
Guð lofaði að senda
frelsarann.

7. Tími

Tilgangur:
Að læra að:
Guð yfirgaf ekki mennina að eilífu, heldur lofaði að senda frelsarann og að
Frelsarinn sé Jesús Kristur.
Læra að biðja alltaf um fyrgefningu og treysta á Jesú Krist.
Guð elskar okkur af öllu hjarta, líka þegar við syndgum. Við viljum líka elska Guð.



Námsefni:

Kennslumyndband 2. https://youtu.be/kgqH0Q0kFgM

Hugmynd af kennslustund:
Lesum saman í 1. Mósebók https://biblian.is/biblian/fyrsta-mosebok-3-kafli/
Horfum á kennslumyndbönd.
Lesum saman kafla hér að neðan.

Hvers vegna dó Jesús fyrir okkur?

Með komu Jesú í heiminn bauð Guð þjóð sinni, Ísraelsmönnum, og
öllu mannkyni, nýjan og eilífan sáttmála. Þennan sáttmála innsiglaði
Jesús með fórn sinni á krossinum og upprisu sinni á þriðja degi. Guð
vildi veita okkur eilíft líf vegna þess að hann elskaði okkur svo mikið:
„Því svo elskaði Guð heiminn, að hann gaf Son sinn eingetinn, til
þess að hver sem á hann trúir glatist ekki, heldur hafi eilíft líf“ (JÓH
3:16). Í Jesú varð Guð maður til þess að hann gæti dáið fyrir okkur og
sætt okkur við sig og opnað okkur þar með leiðina til himna.

# Hreinn skjöldur

Páll postuli skrifaði að syndin og dauðinn hafi komið í heiminn vegna
eins manns, Adams, og að einn maður hafi líka fjarlægt hana, Jesús
(RÓM 5:12–13). Fyrsta synd Adams, erfðasyndin, hvílir á öllum
afkomendum hans og ofurselur þá dauðanum. Jesús breytti þessu.
Hann gaf líf sitt „til lausnargjalds fyrir marga“ (MATT 20:28), „til
fyrirgefningar synda“ (MATT 26:28). Á krossinum tók hann á sig sökina
fyrir syndir allra manna – nú á tímum, í fortíðinni og í framtíðinni. Þar

með taldar syndir okkar! Þess vegna hreinsumst við í skírninni af
erfðasyndinni og af öllum þeim syndum sem við höfum drýgt
persónulega fram að því. Þannig höfum við hreinan skjöld þegar við
byrjum samband okkar við Guð en Jesús gerði okkur að börnum
hans.

# Hin endanlega fórn

Flótti Ísraelsmanna undan ánauðinni í Egyptalandi varð þeim
staðfesting á ævarandi sáttmála þeirra við Guð. En fólkið braut samt
oft þennan sáttmála með syndum sínum. Þess vegna varð stöðugt að
færa fórnir til Guðs undir gamla sáttmálanum (HEB 10:1).

Dauði Jesú á krossinum færði okkur nýjan og eilífan sáttmála milli
Guðs og manna. Jesús sjálfur var hin endanlega fórn. En auðvitað var
hann miklu meira en það: „Enginn á meiri kærleik en þann að leggja líf
sitt í sölurnar fyrir vini sína“ (JÓH 15:13). Kærleiksfórn Jesú á krossinum
er ótrúleg gjöf hans til okkar og Guðs. Með henni varð Jesús hluti
nýja sáttmálans við Guð fyrir okkar hönd, og við getum aldrei brotið
hann aftur. Vegna fórnar Jesú erum við laus undan oki syndarinnar og
erum orðin börn Guðs í skírninni.

# Guðs lamb

Það var ekki að ástæðulausu að Jóhannes skírari talaði þannig um
Jesú að hann væri „Guðs lamb, sem ber synd heimsins“ (JÓH 1:29).
Spámaðurinn Jesaja sagði að Guð myndi leggja sektina af öllum
misgjörðum okkar á þjón sinn. Alveg eins og þessi þjónn var Jesús
„eins og lamb, sem leitt er til slátrunar“ (JES 53:7). Við altarisþjónustuna
sameinast fórn messunnar fórn Jesú á krossinum. Á krossinum



leyfði Jesús að hann yrði „brotinn“ okkar vegna (SJÁ TÍST 3.45 OG 3.48), og
til að tákna það brýtur presturinn hostíuna í messunni. Á því andartaki
í messunni segjum við: „Guðs lamb, sem ber burt syndir heimsins,
miskunna þú oss“. Jesús miskunnar okkur svo sannarlega: Hann
fyrirgefur okkur syndirnar og okkur er fyrirbúið að lifa hjá honum að
eilífu. (Tíst með Guði) 1.24

Guð lofaði komu frelsara

Vegna erfðasyndarinnar geta mennirnir ekki komist til himna.

Það er mjög slæmt.
Verða þá allir menn að deyja?
Getum við ekki vonast eftir nýrri vináttu við Guð? Er dauðinn það eina sem
bíður okkar?

Svo er ekki, Guð elskar mennina alltaf, líka þegar þeir syndga.

Guð yfirgefur ekki mennina.

Guð segir í Biblíunni: „Getur kona gleymt barni sínu og móðir syni sínum?
Og jafnvel þótt hún gleymi honum þá gleymi ég þér ekki.“

Guð segir ekki aðeins að hann elski okkur heldur sýnir hann það líka.

Guð boðaði mönnum komu frelsara.



Strax eftir synd fyrstu mannanna boðaði Guð komu frelsara.

Guð sendi þennan frelsara ekki beint til jarðarinnar.
Hann vildi búa mennina undir komu frelsarans.
Það gerði Guð á alveg sérstakan hátt. Hann útvaldi þjóð, Gyðingaþjóðina.

Guð gerði sáttmála við Gyðingaþjóðina. Guð boðaði þessari þjóð með
sífellt ákveðnari hætti loforðið um komu frelsarans.

Yfirgaf Guð mennina að eilífu?
Svo er ekki, Guð elskar mennina alltaf, líka þegar þeir syndga.

Hvernig vitum við að Guð elskar okkur alltaf?
Guð boðaði mönnunum komu frelsara.

Hvernig bjó Guð mennina undir komu lausnarans?
Guð gerði sáttmála við Gyðingaþjóðina. Guð boðaði þessari þjóð með
sífellt ákveðnari hætti loforðið um komu frelsarans.
(Leyfið börnunum að koma til mín)


